
MALU A KUKEMA A KENZEKA HAKADI YESU KU MUTSHI 
MUTSHIAMAKANE 

Malesona 2 

Kendele ka diyisha anyi mayisha 

Kunyima kua diyisha anyi mayisha aa, bayidi ne bajingulula ne mulambu wakafila 
Yesu ku mutshi mutshiamakane uvua wa ha buende. Hakafuaye, Nzambi wakaleja bimanyinu 
bia bungi bua kulesha malu aa. Bua nanku tuitabusha lufu lua Yesu buetu tuetu ne disanka, ne 
tuambile bantu bakuabo lumu elu luimpe. 

Kulongolola kumpala 

Bua TSHITUPA 4, newikale ne dijinga dia bijengu (cercles) bibidi : Tshimue 
tshikunze bu diba ne tshikuabo tshifike bua midima. 

Mvese ya mukanda wa Nzambi bua malesona aa : 

Matayo 27: 35-54; Mako 15: 22-39; Luka 23: 32-47; Yone 19: 16-37. 

Mvese wa kuyila 

Ebelu 9: 14b 

“… Bua nyuma wa tshiendelele, neatambe misangu bungi munyi kulengesha muoyo 
mukese webe ku midimu mifue bua kukuatshila Nzambi udi ne muoyo mudimu?” 

Meyi a kumpala 

Bonso buetu tudi bamanye ne Yesu wakafua ku mutshi mutshiamakane bua mibi 
yetu. Kadi Yeye wakadi kulu ku mutshi mutshiamakane bule bua meba mahitshile asambombo. 
Mu meba aa, malu a bungi a kukema a kenzeka. Bivua bua Nzambi kutuleja bimanyinu ebi bua 
tuetu kujingulula malu manene akenza Yesu. Mu mbingu eyi ibidi netumone malu a kukema a 
kenzeka hakadi Yesu kulu ku mutshi mutshiamakane. 

DILESONA I 

BITUPA BINENE BIA DILESONA: BITUHA 4 

Tshituha 1 

Basalayi badi babayangana bilulu bia Yesu (Mis. 22: 18) 

Tangila Mako 15 : 25 



  Meyi a Yesu hakadiye ku mutshi mutshiamakane   3 
 
Mako 15 : 25 Ba kamukumina 
milonda ku mutshi mutshiamakane 
dinda ha tshitema 

Yone 19: 23-24 

23. Masalayi, hakamukuminau milonda mu 
bianza ne ku makasa ku mutshi mutshiamakane, 
a kangata bilulu biandi akabanyangana anai, 
disalayi biadi, disalayi biadi, ne tshikowelu 
tshiandi kabidi, kadi tshikowelu katshiakadi ne 
mutelu, tshiakadi tshikuma tshijima kulu tô ne 
hanshi. 

24. Bakambilangana ne, katutshihandi, 
tutshielele nshobo ne tshikala tshia nganyi; 
nunku bakashikisha dî diakafundabo mu 
mukanda wa Nzambi ne, Bakabanyangana bilulu 
bianyi, Bakelela tshikowelu tshianyi nshobo, 
Masalayi akenza nunku. 

I. Muyishi ela bayidi makonka aa: 

I.A. Niveau muhuekele (Primaire) 

 Bakamukumina milonda ha mutshi mutshiamakane ha diba kai ? (Dinda ha 
diba dia tshitema, 9h00’). 

 Masalayi akenza tshinyi ha kamukuminau milonda mu bianza ne ku makasa 
ku mutshi mutshiamakane? (A kabanyangana bilulu biandi mu inai, disalayi 
biadi, disalayi biadi, kadi tshiotshi katshiakadi ne mitelu, bakatshielela 
nshobo). 

 Bua tshinyi bakenza nunku? (Bakashikisha dî dia kafundabo mu mukanda 
wa Nzambi). 

 Bilulu bivua bungi munyi? (Binayi ne tshikowelu, bionso bitanu). 

 Tshikowelu tshivua tshinyi? (Chemise simple mule uvuabo bavuala ha 
mutu). 

I.B. Niveau mubandile (Secondaire) 

 Bantu bakuabo badi ne mushindu udibo bela nshobo. Katuena bamanye 
bimpe menemene mushindu wakelabo nshobo eyi nansha. Mu miaba yenu 
inudi nusombela, nshobo idi yenzeka mushindu kai ? (Bayidi bafile mishindu 
eyi). 

 Tshinyi tshivua tshikale kihatshila (raison) ka masalayi bua kuelelabo 
tshikowelu nshobo ? Tuamba ne bavua bateta bua kukumbaja bivua mukanda 
wa Nzambi muambe anyi ? (Nansha kakese, bivua bienzeke nanku bua bobo 

kuseka Yesu ne kuleja ne bobo bavua ha mutu handi. Bavua basue kuleja ne 
Yesu kavua ne bukole to, anyi kabakamanya malu akavua ba profete bakale 
bambe to, ne babifunda bidimu tshinunu kumpala kua Bible. (Histoire eu udi 
uleja ne bulelela, Nzambi uvua ulombola malu au onso, nansha bobo 
belangana menji ne bavua ne bukokeshi ebu). 

2. Théâtre : Tshinyi tshidi tshienzeka ? 

Tahulula bayidi. Kasumbu konso kenze gestes bua kulesha histoire eu, mushindu 
uvua masalayi abanyangana bilulu bia Yesu ne ba bielela nshobo. 

3. Kuimba ne kuja 

Masalayi a kaseka Yesu 
Akela nshobo 
Bua kuabanyanganabo bilulu bia Yesu 
Kabavua bamanya ne Nzambi ukavua muambe ne nebienzeke nunku 

Tshituha 2 

“Mei mafunda bua kubihisha Yesu : “Yesu wa mu nazaleta, Mukelenge wa bena 
Yuda” 

Tangila Yone 19 : 19-22 

Yone 19 : 19 – 22 

19. Pilate wakafunda mukanda, wakauteka ku mutshi mutshiamakane. Wakafunda ne: 
YESU WA MU NAZALETA, MUKALENGE WA BENA YUDA. 

20. Bena Yuda ba bungi bakabala mukanda eu, bualu bua muaba wakashihabo Yesu 
wakadi hehi ne musoko; mukanda wakadi mufunda mu muakulu wa bena Yuda, 
wa bena Lomo ne wa bena Gelika. 

21. Kadi bakuidi banene ba bena Yuda bakaùmbila Pilato ne, kufundi ne, Mukelenge 
wa bena Yuda; ufunde ne, yeye wakamba ne, Ndi Mukelenge wa bena Yuda. 

22. Pilato wakabambila ne, Nakufunda munakufunda. 

I. Muyishi ela bayidi makonka aa: 

I.A. Niveau muhuekele (Primaire) 

 Nganyi wakafunda mukanda ne kûteka ku mutshi mutshiamakane? (Pilato). 

 Wakafunda mukanda au munyi? (Wakafunda ne : “YESU WA MU 
NAZALETA, MUKALENGE WA BENA YUDA”. 

 Mukanda eu wakadi mufunda mu miakulu bungi munyi ne itelaku ? (Miakulu 
isatu, muakulu wa bena Yuda, wa bena Lomo ne wa bena Gelika. 

 Bakuidi banene ba benaYuda bakamona mukanda eu mushindu kai ? 
(Bakambila Pilato ne, kufundi nanku to, funda ne : “Yeya wakamba ne, Ndi 
Mukalenge wa bena Yuda”. 

 Diandamuna dia Pilato diakadi munyi ? (Nakufunda munakufunda). 

I.B. Niveau mubandile (Secondaire) 

Munyi mudi mukanda eu muikale anu mushindu wakubihisha Yesu ? (Bavua 
belangana menji ne Mukelenge neikale ne bukole, kena mua kuitabusha ne bamukuate ne 
bamukome ku mutshi mutshiamakana). 

2. Théâtre : Tshinyi tshidi tshienzeka ? 

Muyidi umue ajuke, maboko andi makangula bu udi ku mutshi mutshiamakane. 
Muyidi mukuabo bu Pilato ufunda mukanda ne ûteka ku mutshi mutshiamakane ne : “Yesu wa 
mu Nazaleta, Mukelenge wa bena Yuda”. Muyidi muisatu ne bayidi bakuabo bikale bu bakuidi 
banene ba bena Yuda bambila Pilato ne kufundi nanku to, kadi funda ne : “Yeye wakamba ne, 
Ndi Mukelenge wa bena Yuda”. Pilato wakabenga unyungisha mutu wamba ne : “Nakufunda 
munakufunda”. 

3. Kuimba ne kuja 

Mukelenge wa bena Yuda 
Bakafunda mu mukanda 
Pilato wakabenga ne bikale anu munakufunda 
Yesu, Mukalenge 

Tshituha 3 

Kubanga midi tô ne diba isatu, midima yakadi ha buloba buonso. 

Tangila Luka 23 : 44 – 45a  

Luka 23 : 44 – 45a  

44. Hakafika diba munda munya, midima yakadi ha buloba buonso tô ne hakafika diba 
ha isatu; 

45a. diba diakahanga kutema. 

I. Muyishi ela bayidi makonka aa: 

I.A. Niveau muhuekele (Primaire) 

 Bualu kai bua kukema bua kenjibua kubanga midi to ne ha diba isatu? 
(Midima yakadi ha buloba buonso, diba diakahanga kutema). 

 Tuamba ne kubanga midi tô ne ha diba isatu n’tshikondo tshidi butuku buila 
anyi ? Bua tshinyi? (Nansha kakese, bualu n’tshikondo tshidi diba 
dikenkesha bikole bitambe). 

 

 

I.B. Niveau mubandile (Secondaire) 

Bantu bakamona midima eyi tshikondo atshi, udi welangana menji ne bakamona 
bualu ebu mushindu kai ? (Buvua bualu bua kukema bikole bitambe. Bidi bileja ne 
bakajingulula ne malu manene akenjibua mu midima ei. 

2. Théâtre : Tshinyi tshidi tshienzeka ? 

Bayidi bonso benza bu badi batangila Yesu ku mutshi mutshiamakane. Amba lukasa 
luonso ne: “MIDIMA!” Paudi wamba nanku, bayidi bonso babuikila meso abo ne benza bu 
badi bumvua bowa bualu bua midima ayi. 

3. Kuimba ne kuja 

Hakafua Yesu ku mutshi mutshiamakane, 
Mu midi munya uvuaku 
Mu katuha kihi munya wakaya ne midima ya kalua 
Malu manene akenzeka. 

Tshituha 4 

Tshilulu tshia mu ntempelo tshiakahandika 

Tangila Matayo 27 : 51a  

Matayo 27 : 51a  

51a. Monai, tshilulu tshiakadi tshikudika mu ntempelo tshiakahandika bihese bibidi ku 
mutu kuatshi tô ne kuishi. 

I. Muyishi ela bayidi makonka aa: 

I.A. Niveau muhuekele (Primaire) 

 Mu midima ai, ntshinyi tshiakenzeka mu ntempelo? (Tshilulu tshiakadi 
tshikudika mu ntempelo tshiakahandika bihese bibidi ku mutu kuatshi tô ne 

kuishi. Tshilulu tshia ntempelo wa bena Yuda tshiakadi tshitahulula muaba 
watshijila ne muaba mutambe wa tshijila). 

 Tshilulu etshi tshivua bua kutapulula bantu bua kubuelabo mu muaba 
mutambe wa tshijila, anu mfumu wa bakuidi banene ke uvua bua kumubuela. 
Tshikondo tshiakahandikatshio, tshiakaleja tshinyi? (Tshiakaleja ne muntu 
yonso udi ne bukokeshi bua kubuela mu diyuki anyi contact ne Nzambi). 

 Udi welangana menji ne bua tshinyi bantu badi ne bua kubuela mu muaba 
mutambe wa tshijila ? (Kusomba ne Nzambi, kuyukila n’ende, kuikala 
n’ende, kulumba dibuikidibua kudi Nzambi). 

 Kuhandika eku n’kubanga kudi kunyi ? (Ku mutu kuatshi). Bua tshinyi bivua 
ne mushinga bua kubanga ku mutu ? (Bualu ku mutu, muntu kavua mua 
kufika to, pa nanku, bidi bileja ne ke muntu udi muhanda tshilulu etshi to. 
Uvua anu Nzambi nyeya nkayendi udi muhanda tshilulu etshi). 

I.B. Niveau mubandile (Secondaire) 

Tuamba ne udi muakuikala mumanye mvese mikuabo ya mu Mukanda wa Nzambi 
idi ileja ne tuetu bena kuitabusha tudi ne mua kuikala ne bukokeshi (accès) bua tuetu kuyukila 
ne Nzambi anyi ? (Mvese idi ya bungi ; ndambu nyoyeyi : Lomo 5 :2 ; Efeso 2 :18 ; 3 :13 ; 
Bayidi baibale ne bayumvuisha. 

Biwikala muena kuitabusha, Nzambi udi witabusha bua wewe kuya kudiye. 
Mushindu kai ûdi wenzela privilège eu ? (Mbimpe bua bayidi bajingulula ne badi mua kulua 
kudi Nzambi ne bamuambila majinga abo onso. 

2. Théâtre : Tshinyi tshidi tshienzeke ? 

Bayidi basambombo badi mua kuleja tshinyi tshidi tshienzeke mu histoire eu. Umue 
enza bu Yesu, ujuka, wenza bu udi ku mutshi mutshiamakane. Muyidi muibidi ikale bu diba 
kulu. Akuate bijengu bibidi (cercle) – Umue mufike ne mukunze. (Udi mua kulaba dikala). 
“Diba”, yeye imane ku luseke lua Yesu. Kumpala aleje tshijegu tshia tshikunze, kunyima yeye 
aleje tshijengu tshifike, bidi bileja ne butoke buakalua midima. 

Muyidi muisatu imane ha mutu ha mesa enza gestes bu udi uhanda tshilulu kubanga 
kulu to ne kuinshi. Bayidi basatu babuele mu muaba mutambe tshijila bualu tshilulu 
tshiakuhandika. Bayidi bakuabo bikale babala meba. Théâtre eu abange ne Yesu udila ku 
mutshi mutshiamakane. Munya utema. Bayidi babale 9h, 10h, 11h, midi. Hadibo bamba “midi” 
muyidi udi ne tshijengu tshikunze, lukasa atshijula ne akudimuna mu midima. Kunyima, 
muyidi udi muimana ha mutu ha mesa enza geste bu udi uhanda tshilulu kubanga ku mutu to 
ne kuinshi. Bayidi basatu bakuabo balue, bamona ne tshilulu tshiakuhandika, bakeme ne tudi 
ne bua kubuela ne kuyukila ne Nzambi. Babuele ne babange kulomba Nzambi. Batue binu 
biabo hanshi ne disanka bualu bakumona butumbi  bua Nzambi. 

3. Kuimba ne kuja 

Nzambi wakahanda tshilulu ! 
Yeye wakatuakidila 
Wakakeba buobumue n’etu 
Bualu wakatuhatula mu bubi. 

4. Midimu (Devoir) 

Tuakumona amue malu a kukema akenzeka havua Yesu ku mutshi mutshiamakane. 
Bushuwa, Nzambi uvua musue bua tuetu tujingulula malu manene akenza Yesu. Mudimu 
(Devoir) undi nuhesha mu lumingu elu udi bua wewe kuambila bana benu 3 malu a kukema 
audi muyile mu dilesona edi. Baleje bua babange kuelangana menji bua malu manene adi Yesu 
muenze bua bualu buabo. 

5. Dibikila (Invitation) 

Biwikale wewe kuena muanji kuitabusha Yesu bu Musungidi webe, umanye ne 
Yesu wakenza ebi bionso ne wakakenga ku mutshi mutshiamakane bua bualu buebe. Yeye udi 
musue bua wewe umuitabushe bua wewe kusungidibua. Njila mukuabo kenaku to bua Nzambi 
kukubuikidila bubi buebe, anu mu Yesu Kilisto. Biwikala musue, muitabushe dituku dia lelu 
eu, lomba bua yeye akukuatsshishe, nunku neusungidibue. 

Biwamubikila mu dina diandi, bikala musangu webe wa kumpala bua wewe 
kumuitabusha, kunyima kua Ecodim, luaku ungambile ne, meme nakuitabusha. Meme 
nengikale ne disanka dia bungi ne nenkulombele Nzambi. 

DILESONA II 

BITUPA BINENE BIA DILESONA: BITUHA 4 (5 – 8) 

Tshituha 1 (5) 

Meyi a kumpala 

Muyishi, ebeja bayidi bua bakuambile malu manene anayi a kukema akenzeka 
hakadi Yesu ku mutshi mutshiamakane atuakamona mu lumingu lushale. Lelu eu tudi tumona 
kabidi malu manene 4 a kukema akenzeka mu tshikondo atshi. 

Anu hakahandika tshilulu tshia mu ntempelo, buloba buakakanka 

Tangila Matayo 27 : 51b – 53  

Matayo 27: 51b – 53  

51b. Buloba bua kakanka; mabue akahandika; 

52. Nkita ya kabululuka; mibidi ya bungi ya bantu ba tshijila bakadi balale tulu mu lufu 
yakabishibua. 

53. Hakabika Yesu bakaluhuka mu nkita, bakabuela mu musoko wa tshijila, 
bakamueneka kudi ba bungi. 

 

 

I. Muyishi ela bayidi makonka aa: 

I.A. Niveau muhuekele (Primaire) 

 Anu mu tshikondo tshiakahandika tshilulu mu ntempelo, malu makuabo kai 
a kukema akenzeka ? (Buloba bua kakanka, mabue a kahandika, nkita ya 
kabuluka, mibidi ya bungi ya bantu ba tshijila ya kabishibua mu nkita). 

 Bafua aba ba kabishibua ba kamueneka kunyi? (Mu musoko wa tshijila, 
Yelushalema). 

I.B. Niveau mubandile (Secondaire) 

 Malu aa akukema adi umvuinja tshinyi? (Nzambi uvua musue kuleja muntu 
yonso bua ne malu manene a kenzeka). 

 Tuamba ne udi muakuvuluka mena avua Yesu udihesha anyi ? Kudi mena 
makuabo avua atangila malu a lufu anyi ? (Nansha, wakamba ne yeye udi 
moyo (Yone 14 :6). 

2. Théâtre : Tshinyi tshidi tshienzeke ? 

Bayidi bonso benze bu buloba bukanka. Muyishi ela mabua mu buloba umona ne 
adi muakuhandika. Bayidi babidi benze geste bu badi bafue mu nkita. Hakakanka buloba, nkita 
yakabuluka. Bajuke, baye kudileja kudi bayidi bakuabo. 

3. Kuimba ne kuja 

Nzambi wakakankisha buloba 
Hakafua Yesu 
Malu a kukema. Aleja malu manene 
Hakafua Yesu. 

Tshituha 2 (6) 

Baka mutua difuma mu lubadi kadi kabaka mutshibula bibelu biandi to (Ekes 12:46; 
Nomb 9:12; Mis 34:20; Ek. 12 :10) 

Tangila Yone 19 : 31 – 37 

Yone 19 : 31 – 37 

 31.Dituku adi diakadi dia dilongolola; bualu bua bitalu kabishadi ku mutshi 
mutshiamakane dia lumingu (Lumingu alu luakadi dituku dinene). Bena Yuda 
bakalomba Pilato bua kubitshibulabo bibelu ne kubiumusha. 

32. Masalayi akalua, akutshibula bibelu bia wa kumudilu, ne bia mukuabo wa 
kabashihabo n’andi ku mutshi mutshiamakan; 

33. Kadi halaluau kudi Yesu, akamusangana mumane kufua, kâkamutshibula bibelu 
biandi. 

34. Kadi dinga disalayi diakamutua difuma mu lubadi, mashi ne mai biakahatuka. 

35. Wakatangila bualu abu nguakabuamba, dî diandi ndilelela; Udi mumanye biandi 
ne, Dî dianyi ndilelela, bua nuenu kabidi nuitabusha. 

36. Malu â akulua bua kushikisha dî diakafundabo mu Mukanda wa Nzambi ne, kabena 
batshibula mukuha wandi. 

37. Dinga dî didi mu Mukanda wa Nzambi kabidi ne, nebatangile wakatuabo difuma. 

I. Muyishi ela bayidi makonka aa: 

I.A. Niveau muhuekele (Primaire) 

 Bua tshinyi masalayi akatshibula bibelu bia bantu bakashihapabo ku mutshi 
mutshiamakane? (Bua bafua lukasa lonso, bualu kabena mua kushala ku 
mitshi mitshiamakane mu dituku dia kuikisha). Bikala muntu mushale ku 
mutshi mutshiamakane mu dituku adi Bena Yuda ne benze mutoyi.  

 Nganyi uvua mulomba bua kutshibula bibelu bia bantu abu ? (Bena Yuda, 
bua mikenji yabo bua dituku dia kuikisha). 

 Bakaya kulomba kudi nganyi bua malu â ? (Kudi Pilato). 

 Masalayi akatshibula bibelu bia banganyi ? (Bia bantu babidi bakuabo 
bakashihabo hohamue ne Yesu). 

 Bua tshinyi kabakatshibula bibelu bia Yesu ? (Bualu masalayi akamusangana 
mumane kufua). 

 Hakamusanganabo mumane kufua bakenza tshinyi ? (Dinga disalayi dia 
kamutua difuma mu lubadi). 

 Tshinyi tshia kenzeka musangu au? (Mashi ne mai bia kahatuka). 



  Meyi a Yesu hakadiye ku mutshi mutshiamakane   11 
 

 Mushindu kayi utudi tumanya ne malu â onso akenjibua anu mushindu udi 
Mukanda wa Nzambi utuambila ? (Muntu wa kafunda â uvuaku tshikondo 
atshi havua malu â enzeka. Yeye wakamona bionso abi). 

 Masalayi kâkamanya milayi ya Nzambi mu Dihungila Dikulukulu nansha, 
kadi bakakumbasha milayi eyi ibidi mu malu â. Ivua milayi kai ? (Kabena 
batshibula mukuha wandi ne nebatangile wakutuabo difuma). 

 Udi welangana menji munyi bua Yesu mu malu â ? (Bulelela Yeye udi 
Mashiya).  

 Udi welangana menji kai bua Dî dia Nzambi ? (Ne dî dia Nzambi didi anu 
dilelela ne kaditu dibola anyi kukulakaja, didi anu muakukumbana). 

 

I.B. Niveau mubandile (Secondaire) 

 Mu balombodi (bakuidi banene) be Bena Yuda, kuvua bantu bakuabo bavua 
bamanye milayi ai ya Dihungila Dikulukulu. Bakambila Mfumu Pilato ne 
bavua basue bua masalayi atsshibule bibelu bia Yesu bua bantu kabashadi ku 
mutsshi mutshiamakane dituku dia kuikisha. Udi welanagana menji ne bivua 
muakuikala kabidi ne bavua basua kuenza mu mushindu ne milayi ayi kayena 
mua kukumbana to ? Bua tshinyi malu â avua ne mushinga ? (Mushindu 
uvuaku bua ne bakelangana menji nanku. Bivua ne mushinga bua ne nansha 
mulayi umue wa mashiya, kai mukumbaja mu Yesu to, ne bimueneke ne 
Yesu kena Mashiya to). 

 Tuamba ne tuetu bantu tudi mua kuenza ne Nzambi kai kukumbaja milayi 
Yandi anyi ? Tangila Yone 10 :35 (Mushindu nansha umue kenaku to. 
Nzambi udi ne bua kukumbaja milayi Yandi. Ebu budi mu Dî dia Nzambi, 
budi ne bua kuenzeka menemene. 

2. Théâtre : Tshinyi tshidi tshienzeke ? 

Bayidi benze gestes idi ileja mushindu udibio bienzeke mu tshituha etshi. Muyidi 
umue ikale Yesu ; bayidi babidi bu ba bandi bakafua muaba umue ne Yesu ku mitshi 
mitshiamakane. Mukuabo bu Pilato, ne bakuabo bu masalayi a bena Lomo. 

3. Kuimba ne kuja 

Masalayi akatshibula bibelu. Kadi Nzambi wakabahumbishe 
Bualu Mukanda wa Nzambi wakabuamba kale 
Ne kabena batshibula mukuha wandi 
Ooo !! 
Disalayi diakamutua difuma mu lubadi, mashi ne mai biakahueka 
Bualu Mukanda wa Nzambi ukavua muambe kale 

Ne, ne batangile wakatuabo difuma. 

Tshituha 3 (7) 

Kapitene ka masalayi ne bantu bakuabo hakamonabo malu â bakajadika ne bulelela 
Yesu wakadi Muana wa Nzambi. 

Tangila Matayo 27 : 54  

Matayo 27 : 54  

54. Kapitene ka masalayi lukama ne bakadi n’andi balama Yesu, hakamonabo buloba 
bukanka ne malu makuabo akenjibua, bakatamba kutshina, bakamba ne, bulelela, 
eu wakadi Muana wa Nzambi. 

I. Muyishi ela bayidi makonka aa: 

I.A. Niveau muhuekele (Primaire) 

 Kapitene ka masalayi lukama ne bakadi n’andi balama Yesu, hakamonabo 
buloba bukanka ne malu makuabo akenjibua bakamba tshinyi? (Bulelela, eu 
wakadi Muana wa Nzambi). 

 Ba kumvua tshinyi mu mitshima yabu? (Bakatamba kutshina). 

I.B. Niveau mubandile (Secondaire) 

 Teta kuelangana menji mpindieu bu uvua Kapitene ka masalayi lukama ka 
Bena Lomo. Ne umvua tshinyi mu mutshima webe ? Ne welangane menji 
kai ? (Misangu mikuabo newelangana menji bu, “Ai, anu mpindieu 
tuakushiha Muana wa Nzambi”. Misangu mikuabo, buowa ne bukukuate 
bikole ne newelangana menji ne Nzambi neashihe anyi neanyoke ne tshiji 
tshikole”. 

 Katuena bamanye mushindu wakumvua Kapitene aka hakumvuaku ne Yesu 
wakubika ku lufu. Katuena bamanye to, bikalaku kakakudimuna mutshima 
waku ne kudienza muyidi wa Yesu. Tudi tumanya ne kakajingulula ne Yesu 
uvua nganyi. Tuamba ne muntu udi mua kumanya malu malelela bua Yesu 
kadi ushala mu bubi buandi, ubenga bua kulonda Yesu ayi ? (Ee, bitu 
bienzeka misangu ya bungi. Kudi malu a kumanya Yesu udi nganyi. Kudi 
malu makuabo a kulonda Yesu mu nsombelu webe. Wewe udi muntu udi anu 
mumanye, anyi udi muntu udi ulonda bushuwa Yesu. 

2. Théâtre : Tshinyi tshidi tshienzeke ? 

Muyidi umue enza bu udi Yesu. Akangula maboko andi bu udi ku mutshi 
mutshiamakane. Bayidi bakuabo bonso benza bu badi Kapitene ka masalayi ne bantu bakuabo 

bakadi n’andi. Bobo bonso batangila Yesu bakema, bamba ne: “Bulelela eu wakadi Muana wa 
Nzambi”. 

Baleje  dibungama bualu bakujingulula ne tuakushiha Muana wa Nzambi. 

3. Kuimba ne kuja 

Imba ne dibungama, bu mu madilu 
Bulelela, Yesu Muana wa Nzambi, 
Tuakuenza bualu bubi bunene, 
Bulelela, Yesu Muana wa Nzambi, 
Kuyima lomba ne disanka dionso ; 
Bulelela, Yesu Muana wa Nzambi, 
Yeye wakafua bua bualu buetu 
Bulelela, Yesu Muana wa Nzambi. 

4. Midimu (Devoir) 

Hakafua Yesu ku mutshi mutshiamakane, Nzambi wakenzesha malu â a kukema 
bua kukoka lungenyi luetu. Nzambi uvua musue bua bantu bonso bajingulule ne lufu lua Yesu 
luvua bualu bunene butambe menemene. Nansha bantu bafile milambu ya mishindu 
mishilangane, hakafua Yesu ku mutshi mutshiamakane, Yeye wakafila mulambu uvua wa 
dihembu dimpe uvua muhite mikuabu yonso bua kutuhikula ku bubi buetu bonso. 

Eu uvua mulambu uvua Nzambi muindile uvua ne bua kujikisha bubi buetu bonso. 
Mu lumingu elu, ne wambila balunda, bena diku ne bena musoko webe malu a kukema 
akenzeka hakafua Yesu anyi ? Bimpe ubambile bua bamanye biabu malu â bua bakudimuna 
mitshima yabo kudi Yesu. 

5. Dibikila (Invitation) 

Nzambi wakalesha bimanyinu ebi bionso bua bantu bajingulula ne mulambu wa 
Yesu ha mutshi mutshiamakane uvua wa mushinga mukole. Netusungidibue, anyi ne tujimine 
tshiendelele anu kudiandamuna di tuafila mu mulambu wanyi. 

Bua nanku, biwikala kuyi muanji kuitabusha Yesu bu Mukelenge ne Musungidi 
webe, neushale kunyima kua Ecodim ne neusombe aha (Muyishi aleja muyidi muaba bua bobo 
kuhetangana kunyima kua diyisha). Meme ne ndue bua tuetu kulomba n’ebe. Nebuikale bualu 
bua disanka dinene bua wewe kubuela mu tshisamba tshia Nzambi lelu. 

 


